
PIN C BERNARD ᐃᒪᖓᓂᑦ ᐃᓂᐅᔪᒥᒃ ᐅᑎᖅᑎᑎᕆᓂᕐᒧᑦ ᐱᓕᕆᐊᖅ 

ᐱᓕᕆᓂᐅᙱᑦᑐᒥᒃ ᓇᐃᓈᖅᓯᒪᔪᖅ - ᐱᓕᕆᐊᖅ ᖃᓄᐃᑦᑑᓂᖓ 

 

ᑲᓇᑕᒥᑦ ᒐᕙᒪᑐᖃᒃᑯᑦ-ᓄᓇᖃᖅᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑲᒪᔨᒃᑯᑦ (CIRNAC) 

ᐱᐊᓂᒃᓯᓂᐊᖅᑐᑦ ᐊᕙᑎᒥᒃ ᓴᓗᒻᒪᖅᓴᐃᓂᕐᒥᒃ PIN-C, Bernard ᐃᒪᖓᓂᑦ ᐅᖓᓯᒃᑐᒥᑦ ᖃᐅᔨᑎᑦᑎᓂᕐᒥᒃ 

ᑕᐃᔭᐅᕙᓚᐅᖅᓯᒪᔪᖅ.  ᐃᓂᐅᔪᖅ ᕿᑎᕐᒥᐅᓃᑦᑐᖅ ᓄᓇᕗᒻᒥᑦ, ᐃᒪᖏᓐᓂᑦ ᑖᓪᕕᓐ (Dolphin) ᐊᒻᒪᓗ 

ᔫᓂᐊᓐ ᐃᒪᐅᑉ (Union Strait) (68.781824°N, 114.832372°W).  ᖁᕐᓗᖅᑐᖅ ᖃᓂᓛᖑᔪᖅ ᓄᓇᓕᒃ 100 

ᑭᓛᒥᑕᓪᓗᐊᓂᒃ ᐅᖓᓯᒃᑎᒋᔪᖅ ᓂᒋᐊᓂᑦ ᐃᓂᐅᔫᑉ.  

 

ᓴᓇᔭᐅᓚᐅᖅᓯᒪᔪᖅ 1958-ᒥᑦ ᐊᒻᒪᓗ ᕿᒪᒃᑕᐅᑉᓗᓂ 1963-ᒥᑦ.  CIRNAC-ᑯᑦ ᑲᒪᔨᙳᓚᐅᖅᑐᑦ ᐃᓂᐅᔪᒥᑦ 

1965-ᒥᑦ.  ᐃᓚᖏᓐᓂᑦ ᓴᓗᒻᒪᖅᓴᐃᓂᖄᓂᓚᐅᖅᓯᒪᔪᑦ 1985=ᒥᑦ ᐱᔾᔪᑎᑉᓗᒋᑦ ᐅᓇᑕᖅᑐᒃᓴᐃᑦ, ᑲᓇᑕᒥᑦ 

ᐊᕙᑎᓕᕆᔨᒃᑯᑦ (ECCC), ᐊᒻᒪᓗ CIRNAC-ᑯᑦ. ᓴᓗᒻᒪᖅᓴᐃᑎᓪᓗᒋᑦ, POL 

ᐃᒪᖃᐅᓯᕝᕕᐅᖅᖃᐅᑕᐅᓚᐅᖅᑐᑦ ᐃᓂᒋᔭᐅᔪᒥᑦ ᐊᒻᒪᓗ ᓯᒡᔭᒥᑦ, ᐱᖁᑏᑦ, ᐊᒻᒪᓗ ᐅᓗᕆᐊᓇᖅᑐᓖᑦ 

ᐊᑐᖅᑕᐅᔪᑦ ᐲᖅᑕᐅᓚᐅᖅᑐᑦ ᐃᓂᐅᔪᒥᑦ. 

 

ᐱᓕᕆᐊᖑᔪᒪᓕᓚᐅᖅᑐᖅ ᖃᑉᓯᐊᕐᔪᐃᑦ ᐅᑭᐅᓂᑦ ᖃᐅᔨᓴᐃᓂᖃᖅᖄᖅᑎᓪᓗᒋᑦ (1995-2022) ᐊᒻᒪᓗ 

ᐅᑎᖅᑎᑎᕆᓃᑦ ᐱᐊᓂᒃᑕᐅᓚᐅᖅᑐᑦ ᐃᓂᐅᔪᒥᑦ ᑕᐃᒪᙵᓂᑦ ᕿᒪᒃᑕᐅᖅᖄᖅᑎᓪᓗᒍ.  ᐱᔭᒃᓴᐅᑎᒋᔭᖓ 

ᐱᓕᕆᐊᑉ ᓱᕋᒃᑎᕐᓂᐊᕐᓗᒋᑦ ᐃᒡᓗᕐᔪᐊᕕᓂᑐᖃᐃᑦ ᐊᒻᒪᓗ ᐋᖅᕿᐅᒪᔪᑦ, ᐲᕐᓗᒋᑦ ᐊᒥᐊᒃᑰᓕᖅᑐᑦ 

ᐅᓗᕆᐊᓇᖅᑐᓖᑦ ᐊᒻᒪᓗ ᐅᓗᕆᐊᓇᖅᑐᖃᙱᑦᑐᑦ ᐊᒃᑕᑯᐃᑦ, ᐱᑦᑕᐅᖏᑦᑐᖅᑕᓕᒃ ᐃᑉᔪᐃᑦ, ᐊᒻᒪᓗ 

ᐊᒃᑕᑰᖅᑕᐅᓗᑎᒃ ᐊᑐᖅᑕᐅᓲᑦ ᐃᓂᐅᔪᒦᑦᑐᓂᑦ ᐃᒡᓗᕐᔪᐊᓂᑦ.  ᐃᓚᖏᑦ ᐱᑦᑕᐅᖏᑦᑐᖅᑕᓖᑦ ᐃᑉᔪᐃᑦ 

ᐱᓕᕆᐊᖑᓂᐊᕐᒥᔪᑦ ᐃᓂᐅᔪᒥᑦ ᓴᓗᒻᒪᖅᓴᐃᑎᓪᓗᒋᑦ. 

 

ᐃᓱᒪᒋᔭᐅᔪᖅ ᓴᓗᒻᒪᖅᓴᐃᓂᖅ ᐅᑭᐅᑉ ᐃᓚᖓᓂᑦ ᒪᕐᕉᐃᖅᑕᕐᓗᑎᐅᓂᐊᕐᓂᖓᓄᑦ ᐱᐊᓂᖕᓂᐊᕐᓗᒍ 

ᓴᓗᒻᒪᖅᓴᐃᓂᖅ ᐱᒋᐊᕋᔭᖅᑐᖅ ᐊᑯᓪᓕᕈᕐᕕᒃ ᓄᙳᐊᓂᑦ 2025-ᒥᑦ ᐊᒥᕋᐃᔭᕐᕕᒃ 30-ᒧᑦ, 2025-ᒥᑦ, ᐊᒻᒪᓗ 

ᒪᓐᓃᑦ 2-ᒥᑦ, 2026 ᐊᒥᕋᐃᔭᕐᕕᒃ 15-ᒧᑦ, 2026.  ᐃᓂᐅᔪᒧᙵᐅᓗᑎᒃ ᐅᒥᐊᕐᔪᐊᒃᑯᑦ ᐊᒻᒪᓗ ᖃᖓᑕᓲᒃᑯᑦ.   

ᐅᑭᐅᑉ ᐃᓚᖓᓂᑦ ᓄᓇᓕᐊᓛᖑᓚᐅᐱᓪᓚᖕᓂᐊᖅᑐᒥᑦ ᐋᖅᕿᒃᓯᓂᐊᖅᑐᑦ ᐊᑐᖅᑕᐅᓗᓂ ᓴᓗᒻᒪᖅᓴᐃᔨᓄᑦ.  

ᓂᕆᐅᒋᔭᐅᔪᖅ ᓴᓗᒻᒪᖅᓴᐃᓂᖅ 25-ᓗᐊᓂᒃ ᐃᓄᖕᓂᑦ ᐃᓂᐅᔪᒦᑦᑐᖃᕆᐊᖃᕐᓂᐊᖅᑐᖅ ᐊᔾᔨᒌᙱᑦᑐᓂᑦ 

ᓇᓃᓐᓂᕋᖓᓃᑎᓪᓗᒍ ᐱᐊᓂᖕᓂᐊᕐᓗᒍ ᓴᓗᒻᒪᖅᓴᐃᓂᖅ. 

 

ᓴᓗᒻᒪᖅᓴᐃᓂᓗᒃᑖᒥᑦ ᓴᙱᔪᒥᒃ ᐱᓕᕆᖃᑎᒌᖕᓂᕐᒥᒃ ᐋᖅᕿᒃᓯᓂᐊᖅᑐᑦ ᐊᒻᒪᓗ ᑲᒪᒋᔭᐅᓗᓂ ᖃᓂᑦᑐᖅ 

ᓄᓇᓕᖕᒧᑦ ᖁᕐᓗᖅᑐᖅ.   ᓄᓇᓕᖕᒥᑦ ᐃᓚᐅᑎᑦᑎᖃᑦᑕᕐᓂᐊᖅᑐᑦ ᐱᖃᖃᑕᐅᔪᓂᒃ ᐊᒻᒪᓗ ᓄᓇᓕᖕᒥᐅᑕᓂᑦ 

ᓴᓗᒻᒪᖅᓴᐃᑎᓪᓗᒋᑦ.  

ᐱᐊᓂᒃᑕᐅᑦᑎᐊᕐᓂᖓ ᓴᓗᒻᒪᖅᓴᐃᓂᐅᑉ ᐱᐅᓯᒋᐊᖅᓯᓂᐊᖅᑐᖅ ᖃᓄᐃᓐᓂᕆᔭᖏᓐᓂᑦ ᐅᖓᓯᒃᑐᒥᑦ 

ᖃᐅᔨᑎᑦᑎᔾᔪᑎᐅᕙᓚᐅᖅᑐᖅ (DEW Line) ᐃᓂᖓᓂᑦ ᐱᔭᐅᔪᒪᙱᑦᑐᓂᒃ ᐅᓗᕆᐊᓇᖅᑐᖃᕐᓂᐊᖏᒻᒪᑦ 

ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐅᕝᕙᓘᓐᓃᑦ ᐱᕈᖅᐸᓪᓕᐊᔪᓄᑦ ᐊᕙᑎᒥᑦ ᐊᒻᒪᓗ ᓯᕗᓂᒃᓴᒥᑦ 

ᖃᐅᔨᓴᐃᓂᖅᑕᖃᕆᐊᖃᙱᓪᓗᑎᒃ.   

 


